
ქალბატონო ლია, 
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ განხილულ იქნა თქვენი 2020 წლის 20 მაისის N5/25920 წერილი, რომელიც ეხება ა(ა)იპ „სტუდია ეიდისისთვის“ ქ. თბილისში, გლდანულას დასახლება, კორპუსი N4-ის უკან არსებული ფართის უზუფრუქტის უფლებით, 20 წლის ვადით სარგებლობაში გადაცემის საკითხს.
გაცნობებთ, რომ სხვადასხვა სამართლებრივი აქტ(ებ)ით სამინისტროს მიერ მოწყვლადი ჯგუფების საჭიროებების გათვალისწინებით განსახორცილებელია არაერთი ღონისძიება, შესაქმნელი და განსავითარებელია არაერთი სერვისი. შესაბამისად,  მიზანშეწონილად მიგვაჩნია, სახელმწიფო საკუთრებაში არსებული ფართ(ებ)ის უსასყიდლო უზუფრუქტის უფლებით გარკვეული ვადით გადაცემა მოხდეს არა რომელიმე კონკრეტული ორგანიზაციისათვის, არამედ საჭიროებიდან გამომდინარე, სამინისტროს ან მისდამი დაქვემდებარებული შესაბამისი უწყებისათვის და მხოლოდ ამის შემდეგ შეირჩეს უშუალოდ სერვისის მიმწოდებელი ორგანიზაცია მათი გამოცდილების და მომსახურების  სპეციფიკის გათვალისწინებით.
ვფიქრობთ, აღნიშნული ხელს შეუწყობს სერვისის მიმწოდებელ ორგანიზაცებს შორის ჯანსაღი კონკურენციის ჩამოყალიბებას და დადებითად აისახება მომსახურების ხარისხზე. 

